
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.08.06 – “Gʻildirakli va gusenisali mashinalar va ularni ishlatish” 

(texnika fanlari)
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Makhambetova Uringul Reimbaevna
GETEROKOMPOZIT POLIMER QOPLAMALAR SIRTINING SHAKLLANISHI VA ULARNING PAXTA 
TOLALARI SIFATIGA TA’SIRINI TADQIQ ETISH..................................................................................................................55

Farida Nishanova

Annotatsiya. Maqolada bojxona organlari tomonidan undiriladigan bojxona yigʻimlarining mohiyati oʻrganilgan va tahlil 
etilgan. Xalqaro standartlar va xorijiy davlatlar tajribasi hamda bojxona amaliyotida bojxona yigʻimlarini undirishdagi 
mavjud masalalarni hisobga olib, Oʻzbekiston Respublikasida bojxona yigʻimlarini qoʻllash va undirish jarayonini takomil-
lashtirish boʻyicha ilmiy asoslangan taklif va tavsiyalar berilgan.

Kalit soʻzlar: bojxona yigʻimlari, tashqi iqtisodiy faoliyat, xalqaro standartlar, optimallashtirish, uygʻunlashtirish, bojxona 
yigʻimlari stavkalari.

Аннотация. В статье исследованы и проанализированы сущность и особенности таможенных сборов, взимаемых 
таможенными органами. С учётом международных стандартов, зарубежного опыта, а также существующих 
практических вопросов практики взимания таможенных сборов разработаны научно обоснованные предложения 
и рекомендации по совершенствованию механизма применения и взимания таможенных сборов в Республике 
Узбекистан.

Ключевые слова: таможенные сборы, внешнеэкономическая деятельность, международные стандарты, 
оптимизация, имплементация, ставки таможенных сборов.

Abstract. This article examines and analyzes the nature and characteristics of customs fees collected by customs author-
ities. Taking into account international standards, foreign experience, and existing practical issues in customs practice, 
the study provides scientifically grounded proposals and recommendations aimed at improving the mechanism for the 
application and collection of customs fees in the Republic of Uzbekistan.

Keywords: customs fees, foreign economic activity, international standards, optimization, implementation, customs fee 
rates.

K I R I S H
Oʻzbekiston Respublikasida bojxona maʼmuriyatchiligini takomillashtirish, bojxona organlari faoliyati 

samaradorligini oshirish hamda sohada meʼyoriy va tashkiliy choralarni izchil amalga oshirishga alohida eʼtibor 
qaratilmoqda. Bojxona ishi sohasidagi umumeʼtirof etilgan xalqaro norma va standartlarni milliy qonunchilikka 
uygʻunlashtirish jarayoni bosqichma-bosqich davom etmoqda.

Bojxona sohasi tashqi iqtisodiy faoliyat subyektlariga eksport-import operatsiyalarini amalga oshirishda 
qulay shart-sharoit yaratib berib, tashqi savdoning rivojlanishiga hissa qoʻshadi. Bojxona rasmiylashtiruvi 
jarayonida bojxona tartib-tamoyillari soddalashtirilmoqda va bu yoʻnalishda zamonaviy axborot-kommunikatsiya 
texnologiyalaridan foydalanish rivojlanmoqda. Raqamli bojxona doirasida zamonaviy va ilgʻor axborot-
kommunikatsiya texnologiyalarini bojxona sohasiga joriy etish orqali bojxona organlari faoliyatining shaffofligi 
hamda samaradorligi oshmoqda. Shuningdek, bojxonada xizmat koʻrsatish sohasida raqamli xizmatlar 
koʻrsatishning salmogʻi va sifati ortmoqda.

Oʻzbekiston Respublikasi Prezidenti Shavkat Miromonovich Mirziyoyevning 2020-yil 25-yanvardagi Oliy 
Majlisga Murojaatnomasida boshqaruv tizimi sifatini oshirishda “Xalq davlat organlariga emas, balki davlat 
organlari xalqqa xizmat qilishi kerak” degan asosiy tamoyilni amalda toʻliq taʼminlash boʻyicha hali koʻp ish 
qilishimiz zarurligi koʻp bor taʼkidlangan [1]. Shu sababli soʻnggi yillarda Oʻzbekiston Respublikasi bojxona 
tizimida ham bir qancha islohotlar amalga oshirilmoqda. Bojxona organlarida tashqi iqtisodiy faoliyat 
qatnashchilariga tashqi savdoni amalga oshirishda, ularga qulaylik yaratishda interaktiv xizmatlarning turlari 
koʻpaymoqda.

Bojxona organlari amaldagi qonunchilikka muvofiq tashqi iqtisodiy faoliyat qatnashchilari, bojxona 
brokerlari, bojxona rasmiylashtiruvi boʻyicha mutaxassislar, bojxona ombori va erkin omborlar, boj olinmaydigan 

savdo doʻkoni egalari, bojxona tashuvchilari va boshqa shaxslarga u yoki bu turdagi xizmatlarni koʻrsatadi va 
koʻrsatgan xizmati uchun bojxona yigʻimi undiradi.

Oʻzbekiston Respublikasi bojxona organlari tomonidan undiriladigan bojxona yigʻimlarini qoʻllash 
hamda ularni undirishdagi amaliy masalalarni oʻrganib, bojxona yigʻimlarini qoʻllash va undirish jarayonini 
takomillashtirish boʻyicha taklif hamda tavsiyalar berish hozirgi paytda dolzarb masalalardan biridir.

M A V Z U G A  O I D  A D A B I Y O T L A R  S H A R H I
Ushbu tadqiqotni amalga oshirishda bojxona yigʻimlarining iqtisodiy mohiyati, huquqiy tabiati hamda 

ularni undirish mexanizmlarini yorituvchi xalqaro va milliy ilmiy manbalar tahlil qilindi. Xususan, Michael 
Engmanning bojxona yigʻimlarini import jarayonida bojxona organlari tomonidan koʻrsatiladigan xizmatlar 
uchun undiriladigan toʻlov sifatida talqin etishga bagʻishlangan ilmiy tadqiqoti [5] mazkur izlanishning nazariy 
asosini shakllantirishda muhim manba boʻldi. Shuningdek, Adam Drozdekning bojxona yigʻimlari va bojxona 
bojlarining iqtisodiy-huquqiy xususiyatlarini qiyosiy tahlil qilgan ilmiy ishlari [8] bojxona yigʻimlarining mustaqil 
huquqiy institut sifatidagi oʻrnini aniqlashda muhim metodologik asos vazifasini oʻtadi.

Bundan tashqari, Iqtisodiy hamkorlik va taraqqiyot tashkiloti (OECD) ekspertlari tomonidan bojxona 
yigʻimlarining tashqi savdo xarajatlariga taʼsiri va ularni notarif tartibga solish vositasi sifatida baholashga 
bagʻishlangan tadqiqotlar [5] bojxona yigʻimlarini xalqaro standartlar nuqtayi nazaridan tahlil qilish imkonini 
berdi. Tadqiqot davomida Oʻzbekiston Respublikasi Bojxona kodeksining 291-moddasi [3] ham chuqur 
oʻrganilib, unda bojxona yigʻimlarining miqdori bojxona organlari tomonidan amalga oshiriladigan harakatlar 
bilan bogʻliq xarajatlardan oshib ketmasligi lozimligi haqidagi normadan ilmiy xulosalarni asoslashda muhim 
huquqiy manba sifatida foydalanildi.

Bojxona organlari tomonidan quyidagi harakatlar yoki tartib-taomillar bajarilganligi uchun bojxona yigʻimlari 
undirilishi koʻrsatib oʻtilgan:
•	 bojxona rasmiylashtiruvi;
•	 bojxona rasmiylashtiruvi uchun belgilangan joylardan tashqaridagi va (yoki) bojxona organlarining ish 

vaqtidan tashqari vaqtdagi bojxona rasmiylashtiruvi;
•	 tovarlarni bojxona organi egaligidagi bojxona omborida saqlash;
•	 transport vositasini bojxona hamrohligida kuzatib borish;
•	 dastlabki qarorni qabul qilish;
•	 yuridik shaxslar tomonidan olib kiriladigan naqd chet el valyutasining bojxona rasmiylashtiruvi [3].

Tarixan turli davlatlarda turli xususiyatlarga ega boʻlgan toʻlovlar bir xil nom bilan atalgan va, aksincha, 
davlat daromadlarini shakllantirish maqsadida turli nomdagi toʻlovlar oʻylab topilgan. Shunday qilib, toʻlov, 
badal, boj, tovon puli yuzaga kelgan. Bojxona yigʻimlarining tarixi ham oʻsha davrlarga borib taqaladi.

Bojxona yigʻimlarining mohiyatiga qaraydigan boʻlsak, bu boʻyicha turli olimlarning qarashlari va normativ-
huquqiy hujjatlardagi taʼriflar mavjud. Jumladan, F. Yu. Dolgova “Yigʻimlar odatda toʻlovchi tomonidan soliqlar 
kabi qabul qilinmaydi. Buning sababi, yigʻimni toʻladi – shunga yarasha xizmatni oldi. Toʻlovchi toʻlagan yigʻim 
evaziga moddiy xizmat qabul qilib oladi, shuning uchun uni toʻlashga psixologik jihatdan rozi boʻladi. Soliqlar 
esa shaxsiylashtirilmagan ehtiyojlar uchun toʻlanadi. Yigʻimlarning huquqiy tabiati hamda aniq taʼrifini aniqlash 
uchun soliqlar va yigʻimlar bilan oʻzaro aloqasini aniqlash muhimdir. Ushbu muammo bir qancha yuridik 
adabiyotlarda ham muhokama qilingan, ammo yigʻimlarning huquqiy identifikatsiyasida hali ham muammolar 
mavjud” [6].

Yevrosiyo Bojxona ittifoqi Bojxona kodeksining 72-moddasida “Bojxona yigʻimlari bojxona organlari 
tomonidan tovarlarni chiqarish, transport vositalarini bojxona kuzatib borish bilan bogʻliq bojxona operatsiyalarini 
amalga oshirish, shuningdek, bojxona organlarining boshqa harakatlari uchun undiriladigan majburiy 
toʻlovlardir”, deb taʼrif berilgan [8].

Oʻzbekiston Respublikasi Soliq kodeksining 16-moddasida “Yigʻim deganda budjet tizimiga ushbu 
Kodeksda yoki boshqa qonunchilik hujjatlarida belgilangan majburiy toʻlov tushuniladi, bu yigʻimning toʻlanishi 
uni toʻlovchi shaxsga nisbatan vakolatli organ yoki uning mansabdor shaxsi tomonidan yuridik ahamiyatga ega 
harakatlarni amalga oshirish, shu jumladan unga muayyan huquqlarni yoxud ruxsat etuvchi hujjatlarni berish 
shartlaridan biri boʻladi” [2].

Yuqoridagi yondashuvlar yuzaga kelayotgan zamonaviy tendensiyalarga muvofiq mualliflik yondashuvini 
vujudga keltirdi: “Bojxona yigʻimlari deganda – bojxona organlari tomonidan bojxona rasmiylashtiruvi, bojxona 
nazorati va qonunchilikda belgilangan boshqa bojxona operatsiyalarini amalga oshirish bilan bogʻliq xarajatlarni 
qoplash hamda davlat budjeti daromadlarini shakllantirish maqsadida undiriladigan majburiy toʻlovlar yigʻindisi 
tushuniladi”.

Bojxona yigʻimlari turli xil boʻlganligi sababli ularning miqdoriga taʼsir etuvchi omillar turlichadir. Ularning 

ayrimlariga bojxona qiymatining miqdori, bojxona yigʻimlarining stavkalari taʼsir etsa, ayrimlariga esa sarflangan 
vaqt, tovarning miqdori, bosib oʻtilgan masofa yoki bojxona xizmatini koʻrsatgan inspektorlar soni taʼsir etadi.

Bojxona rasmiylashtiruvi uchun yigʻim tovarlarni olib kirish va olib chiqish bojxona rejimlariga asosan har 
xil boʻlishi mumkin. Shuningdek, tovarlarni “davlat foydasiga voz kechish”, “yoʻq qilish”, “vaqtincha saqlash” 
bojxona rejimlariga rasmiylashtirganlik uchun bojxona yigʻimlari undirilmaydi.

T A D Q I Q O T  M E T O D O L O G I YA S I
Ushbu maqolada bojxona yigʻimlarini undirish tizimining amaldagi holatini baholash hamda uni 

takomillashtirish yoʻnalishlarini aniqlash maqsadida ilmiy bilishning qiyosiy-huquqiy, tizimli tahlil, mantiqiy 
umumlashtirish va taqqoslama tahlil usullaridan foydalanildi. Tadqiqot davomida Oʻzbekiston Respublikasi 
Bojxona kodeksi, bojxona yigʻimlarini tartibga soluvchi normativ-huquqiy hujjatlar, Jahon savdo tashkiloti 
(WTO) va Iqtisodiy hamkorlik va taraqqiyot tashkiloti (OECD) tavsiyalari, shuningdek, Rossiya Federatsiyasi, 
Qozogʻiston Respublikasi, Belarus Respublikasi va Qirgʻiziston Respublikasining bojxona yigʻimlarini undirish 
amaliyoti qiyosiy tahlil qilindi.

Shuningdek, bojxona yigʻimlarining iqtisodiy va huquqiy mohiyatiga oid xorijiy hamda mahalliy olimlarning 
ilmiy qarashlari umumlashtirildi, bojxona organlari faoliyatiga oid statistik maʼlumotlar va amaldagi bojxona 
yigʻimlari stavkalari tahlil qilindi. Tadqiqot natijalari asosida bojxona yigʻimlarini undirish mexanizmini xalqaro 
standartlar asosida takomillashtirish, bojxona xizmatlari qiymatini aniq belgilash hamda bojxona yigʻimlarini 
undirish samaradorligini oshirishga qaratilgan ilmiy-amaliy taklif va tavsiyalar ishlab chiqildi.

T A H L I L  V A  N A T I J A L A R
Bojxona organlari tomonidan 2021–2025-yillarda undirilgan bojxona yigʻimlari va boshqa toʻlovlarning 

tahlili shuni koʻrsatmoqdaki, bu yillarda ushbu koʻrsatkich umumiy undirilgan toʻlovlar tarkibida 3 foizga oshgan 
(1-jadval). Bunga bevosita 2025-yil may oyidan Oʻzbekiston Respublikasi Vazirlar Mahkamasining 2025-
yil 31-yanvardagi “Bojxona yigʻimlari stavkalarini tasdiqlash toʻgʻrisida”gi 55-son qarorida belgilangan yangi 
bojxona yigʻimlari stavkalarining amaliyotda qoʻllanilishi sabab boʻlgan [4].

1-jadval
Bojxona organlari tomonidan 2021-2025-yillarda undirilgan bojxona toʻlovlari miqdori oʻzgarishining tahlili, 
foizda1

№ Koʻrsatkichlar 2021 2022 2023 2024 2025

1.
Qoʻshilgan qiymat soligʻi 82,1 84,1 80,0 77,7 76,6

2. Bojxona boji 14,3 12,5 16,0 15,8 15,4

3. Aksiz soligʻi 0,9 0,7 0,1 2,1 2,4

4. Bojxona yigʻimlari va boshqa toʻlovlar 2,6 2,7 3,9 4,3 5,6

5. Jami 100,0 100,0 100,0 100,0 100,0

Bojxona yigʻimlari tarkibining tahlili shuni koʻrsatmoqdaki, unda tovarlarni bojxona rasmiylashtiruvi 
uchun bojxona yigʻimlarining ulushi eng katta ekanligini kuzatishimiz mumkin: 90–95 foizni, BYUDni bojxona 
organlarining ish vaqtidan tashqari vaqtda rasmiylashtirganlik uchun bojxona yigʻimi 2–3 foizni va qolgan 
yigʻimlar 1 foizdan kamni tashkil etadi.

Turli chet davlatlarda bojxonada xizmat koʻrsatganlik uchun turli xil bojxona yigʻimlari undiriladi. Bojxona 
yigʻimlarini hisoblash bojxona yigʻimlarining stavkalari va ularni hisoblash asosiga bogʻliq. Bojxona yigʻimlarini 
hisoblash uchun asos tovarlarni olib kirish va olib chiqish bojxona rejimlariga asosan har xil boʻlishi mumkin.

Rossiya tajribasida bojxona rasmiylashtiruvi uchun yigʻim tovarning bojxona qiymatiga qarab 
tabaqalashtirilgan holda belgilanadi. Xususan, bojxona qiymati 200 ming rublgacha boʻlgan tovarlar uchun 
yigʻim 375 rublni, 200 ming rubl 1 tiyindan 450 ming rublgacha boʻlgan tovarlar uchun 750 rublni, 450 ming rubl 

1	  Manba: Bojxona qoʻmitasi maʼlumotlari asosida muallif tomonidan tayyorlangan.

1 tiyindan 1 200 ming rublgacha boʻlgan tovarlar uchun 1 500 rublni, 1 200 ming rubl 1 tiyindan 2 500 ming 
rublgacha boʻlgan tovarlar uchun 4 125 rublni, 2 500 ming rubl 1 tiyindan 5 000 ming rublgacha boʻlgan tovarlar 
uchun 5 625 rublni, 5 000 ming rubl 1 tiyindan 10 000 ming rublgacha boʻlgan tovarlar uchun 15 000 rublni 
hamda 10 000 ming rubl 1 tiyindan yuqori boʻlgan tovarlar uchun 22 500 rublni tashkil etadi [9].

Rossiya Federatsiyasida egasi bojxona organi boʻlgan bojxona omborlarida tovarlarni saqlaganlik uchun 
yigʻim stavkasi tovarning ogʻirligiga va bojxona omborining ixtisoslashganiga qarab belgilangan.

Shuningdek, egasi bojxona organi boʻlgan bojxona omborlarida tovarlarni saqlaganlik uchun yigʻim 
stavkalari ombor turiga qarab belgilanadi. Jumladan, bojxona organining vaqtincha saqlash omborida tovarlarni 
saqlash uchun yigʻim har 100 kg tovar uchun kuniga 1 Rossiya rubli miqdorida undiriladi, maxsus jihozlangan, 
alohida turdagi tovarlarni saqlashga moʻljallangan omborlarda esa ushbu yigʻim har 100 kg tovar uchun kuniga 
2 Rossiya rubli miqdorida belgilanadi.

Oʻzbekiston Respublikasida ham egasi bojxona organi boʻlgan bojxona omborlarida tovarlarni saqlaganlik 
uchun yigʻim tovarning ogʻirligiga va har bir sutkasiga hamda dastlabki oʻn kunga, shuningdek, oʻn kundan 
keyingi har bir sutka uchun bazaviy hisoblash miqdoriga nisbatan foizda belgilangan.

Qozogʻiston Respublikasi tajribasida bojxona yigʻimlari bojxona xizmatlarining turiga qarab differensial 
tarzda belgilanadi. Xususan, tovarlarni deklaratsiyalash uchun bojxona yigʻimi har bir tovarlar deklaratsiyasi 
uchun 20 000 tenge miqdorida undiriladi.

Bojxona kuzatuvi uchun bojxona yigʻimi kuzatuv masofasiga qarab belgilanadi. Jumladan, 50 km gacha 
boʻlgan masofa uchun 4 000 tenge, 50 km dan 100 km gacha — 6 000 tenge, 100 km dan 200 km gacha — 9 
000 tenge, 200 km dan 400 km gacha — 45 000 tenge, 400 km dan 600 km gacha — 76 000 tenge, 600 km 
dan 800 km gacha — 116 000 tenge, 800 km dan 1 000 km gacha — 121 000 tenge, 1 000 km dan 1 500 km 
gacha — 199 000 tenge, 1 500 km dan 2 000 km gacha — 273 000 tenge hamda 2 000 km dan 2 500 km 
gacha boʻlgan masofa uchun 321 000 tenge miqdorida undiriladi.

Shuningdek, dastlabki qarorni qabul qilganlik uchun bojxona yigʻimi 32 000 tenge miqdorida belgilangan 
[10].

Qirgʻiziston Respublikasida bojxona yigʻimlari “Bojxona tartibga solinishi toʻgʻrisida”gi qonunning 
41–43-moddalari bilan tartibga solinadi. Bojxona yigʻimlari tovarlarni rasmiylashtirish, bojxona nazorati ostida 
tashish va dastlabki qarorlar qabul qilganlik uchun undirilib kelinmoqda. Stavkalar hisoblangan koʻrsatkichlar 
asosida amalga oshiriladi. Hisoblangan koʻrsatkichlarning 1 birligi Hukumat qaroriga binoan 100 Qirgʻiziston 
somiga tengligi keltirilgan. Shunga koʻra, dastlabki qaror uchun 10 birlik hisoblangan koʻrsatkich miqdorida 
yigʻimlar undiriladi [11].

Belarus Respublikasida bojxona yigʻimlari “Bojxona yigʻimlari stavkalari” toʻgʻrisidagi Prezident Farmoni 
asosida joriy etilgan. Mamlakatda tovarlarni deklaratsiyalash bilan bogʻliq jarayonlarda tovar guruhiga qarab 
50 yoki 120 Belarus rubli undiriladi. Shaxsiy ehtiyoj uchun olib kelinayotgan tovarlar 2 turga ajratilib, transport 
vositalariga 120 Belarus rubli va boshqa tovarlarga 10 Belarus rubli miqdorida alohida yigʻimlar undiriladi 
[12]. Bojxona nazorati ostida tashish uchun bojxona organi mansabdor shaxslarining tashuvchi taqdim etgan 
transport vositalarida kuzatib borishi uchun har bir toʻliq va qisman soat uchun 10 Belarus rubli undirilsa, 
bojxona organining bitta transport vositasi orqali bojxona nazorati ostida tashish uchun har bir toʻliq va qisman 
soat uchun 50 Belarus rubli undiriladi, bojxona organining ikkita transport vositasi orqali bojxona nazorati 
ostida tashish uchun har bir toʻliq va qisman soat uchun 100 Belarus rubli undiriladi. Shuningdek, tovarlarning 
kelib chiqish mamlakatini aniqlash, tovarlarni TIF TN boʻyicha klassifikatsiyalash va bojxona toʻlovlarining 
toʻlanishi boʻyicha kafillik beruvchi bank va kredit-moliya tashkilotlari reyestriga kirish uchun yigʻimlar qoʻllanilib 
kelinmoqda.

Mustaqil Davlatlar Hamdoʻstligi mamlakatlarining bojxona yigʻimlari tajribalari hamda Jahon savdo tashkiloti 
(JST) tavsiyalarida bojxona yigʻimlari koʻrsatilayotgan xizmatlar uchun sarflanayotgan xarajatlarga asoslangan 
boʻlishi lozimligi qayd etilgan [10]. MDH mamlakatlari esa deklaratsiyadagi tovar qiymatidan tashqari tovarlar 
soniga ham bogʻliq qoʻshimcha bojxona yigʻimlarini joriy etgan.

X U L O S A  V A  T A K L I F L A R
Yuqoridagilardan kelib chiqib, Oʻzbekiston Respublikasida bojxona yigʻimlarini hisoblash va undirishni 

jahon tajribalariga uygʻunlashtirish va takomillashtirish uchun quyidagilar taklif etiladi:
Qozogʻiston va Belarus tajribasidan kelib chiqib, bojxona organlari tomonidan koʻrsatiladigan alohida 

xizmatlar, jumladan, bojxona kuzatuvi, dastlabki qaror qabul qilish, tovarlarni tasniflash va kelib chiqish 
mamlakatini aniqlash kabi xizmatlar uchun alohida va iqtisodiy asoslangan bojxona yigʻimlari tizimini yanada 
takomillashtirish maqsadga muvofiq. Mazkur yondashuv bojxona xizmatlari qiymatini aniq belgilash, xizmat 
ko‘rsatish xarajatlarini qoplash hamda bojxona organlari faoliyatining moliyaviy barqarorligini taʼminlashga 

xizmat qiladi.
Oʻzbekiston Respublikasi Bojxona kodeksining “Ushbu Kodeksda qoʻllaniladigan boshqa tushunchalar” 

moddasiga “Bojxona yigʻimlari – bojxona organlari tomonidan bojxona rasmiylashtiruvi, bojxona nazorati va 
qonunchilikda belgilangan boshqa bojxona operatsiyalarini amalga oshirish bilan bogʻliq xarajatlarni qoplash 
hamda davlat budjeti daromadlarini shakllantirish maqsadida undiriladigan majburiy toʻlov” jumlasini kiritish [3];

Bojxona kodeksining 291-moddasida “Bojxona yigʻimlarining miqdori bojxona organlari tomonidan bojxona 
harakatlarini amalga oshirish bilan bogʻliq boʻlgan xarajatlarining taxminiy qiymatidan oshib ketishi mumkin 
emas” jumlasi keltirilgan [3]. Ushbu talabga asosan, bojxona organlari tomonidan har bir bojxona xizmatini 
amalga oshirish bilan bogʻliq boʻlgan xarajatlar miqdori ishlab chiqilishi lozim deb hisoblaymiz.

Xulosa qilib aytganda, yuqoridagi takliflarni inobatga olib, Oʻzbekiston Respublikasida bojxona yigʻimlarini 
hisoblash va undirish boʻyicha normativ-huquqiy hujjatlarga oʻzgartirish hamda qoʻshimchalar kiritish bojxona 
yigʻimlarini undirish samaradorligining oshishiga olib keladi.

